
DEKLARASYON GOUVÈNÈ ANDREW M. CUOMO 

 

“New York genyen plis pase 1.7 milyon Jwif ki rete la – se pi gwo kominote Jwif andeyò 
Izrayèl nan mond lan – epi kominote a an dèy paske nou pèdi pèsonaj ki fè figi jeyan sa 
a. Ansyen Prezidan Shimon Peres te yon lidè ak yon chèf leta, epi li te espesyalman 
yon bon zanmi pou nou tout. Li pral manke nou anpil. Demen, mwen pral vwayaje ale 
Izrayèl pou antèman Prezidan Peres pou prezante omaj mwen nan non tout Nouyòkè. 
New York te toujou genyen yon relasyon espesyal avèk Izrayèl, epi vwayaj sa pral asire 
eta nou an gen opòtinite pou l di Prezidan Peres orevwa epi onore devosyon l te 
genyen pou pèp Izrayèl la ak Jwif toupatou atravè mond lan.” 
 
Yèswa, Gouvènè Cuomo te pibliye deklarasyon sa a apre lanmò Shimon Peres:  
 
“Sa rann mwen tris anpil pou m aprann nouvèl lanmò ansyen Prezidan Izrayèl la 
Shimon Peres. Li te non sèlman yon gwo lidè pou peyi l, men tou youn nan chèf leta ki 
pi pwofon ki te ka genyen nan mond lan.” 
 
“Shimon Peres te dedye lavi l pou peyi l ak pou pèp li, epi li te travay nan preske tout 
gwo biwo nan gouvènman. Li te travay san pran souf pou reyafime dwa ak libète yo epi, 
apre aneyantisman sistematik sis milyon konpatriyòt Jwif, li te travay pou asire avni yo 
lè li te ede etabli yon eta Jwif endepandan. Apre sa, Shimon te konsakre lavi l nan 
chèche lapè ak koperasyon ekonomik, yon efò li te pouswiv avèk detèminasyon ak 
diyite jiska lafen.” 
 
“Mwen voye sensè kondoleyans mwen bay fanmi Peres ansanm avèk tout pèp Izrayèl 
la. Mwen pral sonje Shimon kòm zanmi m ak zanmi papa m, epi onore l tankou yon 
zanmi pou tout New York ansanm avèk tout defansè lapè yo toupatou nan mond lan.” 

